
Kako su nekada istrazivaci putovali da bi istrazivali, samo
oni znaju. Kako je Marko Vego kao naucni saradnik
Zemaljskog muzeja u Sarajevu, putovao do sela Biskupi,
kod GlavatiCeva u gornjem toku Neretva, Sto i nije puno
daleko od Sarajeva (sada, a nekada je bilo), samo on i
njegovi saradnici znaju. Nije bilo velikog izbora, mogao je
putovati vozom od Sarajeva do Konjica, tada joS uvijek
uskotracnom prugom, a od Konjica uz Neretvu na ledima
konja. Koliko je dana trebalo da se doputuje od Sarajeva
do Biskupa, uradi posao, sa sigurno oskudnom opremom
u to poslijeratno vrijeme obnove, i vrati nazad u Sarajevo,
ne znamo. Znao je on. A tek kako je tada tekla procedura
za unapredenje u vise nauc¢no zvanje naucnog saradnika,
posebna je prica (vidjeti viSe Kurtovi¢, 2008. 91-115.). Ta
procedura slijedila je dvije-tri godine nakon objavljivanja
rezultata njegovih arheoloskih radova vezanih za ovu
nekropolu stecaka kojom se ovdje bavimo. U tim
recenzijama, ozbiljnim i strogim kritikama datih od
nekoliko starijih kolega za njegov dotadasnji naucni rad u
cilju nau¢nog unapredenja, a neke su bile negativne,
Vego je ipak, dobio najbolje pohvale upravo za njegove
aktivnosti na otkriéu grobnice vlasteoske porodice
Sankovica u Biskupu kod Konjica, tj. ove nekropole
stec¢aka (Kurtovi¢, 2008.109.). Danas sve ide lakse.
Procedure unapredenja su kratke, a unapredenja mogu
biti i samozvana (o tome da i ne piSemo). Ono Sto je

prednost danasnjice, putovati je bezbeli [akSe. Danas se u

gornji tok Neretve moze dodi izletnickim pravcima iz
Sarajeva preko planina BjelaSnice (preciznije njenog
istoCnog dijela preko prevoja Bijele vode), pa duz
srednjeg dijela Visocice i to sve asfaltnim putem. Lijepa
kruzna tura sa lijepim planinskim pejzazima, sa mnosStvo
znamenitosti za pogledati i povratkom preko Konjica i
lvan planine. Tura moze imati oznaku 3+, jer na ovaj put
mogu ici i djeca. Tako smo i mi, jednodnevno, izletnicki, a
pri tom zapazili nekoliko sitnih detalja na dvije nekropole
srednjovjekovnih nadgrobnih ste¢aka koje su nam bile
blizu puta. Radi se o nekropolama Grcka glavica u
Biskupima kod Glavati¢eva (Konjic) i u Dolovima na

planini Visocici.

Iskopavanja na nekropoli Grcka glavica obavio je davnih
50-tih godina Marko Vego sa saradnicima, rezultati tih
iskopavanja objavljeni su u dva navrata u Glasniku
Zemaljskog muzeja, 1955. i 1957. godine. U prvom radu
se ne spominju ukrasi na steccima, autor se bavio viSe
natpisom na jednom od stecaka (Vego, 1955.), a u
drugom radu (Vego, 1957.) obradeni su i ukrasi.
Evidentirana su tri ukrasena stecka koji se nalaze u
centralnom dijelu nekropole. Poslije su svi ostali autori
koji su pisali o ovoj nekropoli preuzimali te podatke bez
revizije i dopune stanja na terenu (Beslagi¢, 1971. 334,
Odluka o proglasenju nacionalnim spomenikom Komisije

za zasStitu nacionalnih spomenika BiH, 2004.).

U tom preuzimanju podataka primijetili smo manjkavosti.
U osnovnoj literaturi, navedeno je da su ukrasena dva
nadgrobna spomenika: sanduk sa frizom od povijene
lozice sa trolistovima i sljemenjak sa frizom od kosih
paralelica i arkada (BeSlagi¢, 1971. 334.), ali po izvornim
podacima od arheoloskih iskopavanja, ukraseno je tri
spomenika. UkraSen je i treci na Cijoj se gornjoj povrsSini
vidi uklesan Stit s macem, u Stitu je izraden luk bez
strijele (Vego, 1957. 130.). Dok u literaturi koja je osnovna
za ukrase na steccima nije evidentiran ovaj ukras koji

¢emo dole obraditi (Wenzel, 1965. 137.).

Mi smo zabiljezili joS dva stecka sa ukrasima. To je ukras
malog udubljenja koje je fino izvedeno. Stecak na kojem
smo evidentirali ovaj ukras je u obliku sanduka.
Udubljenje je kruzno, precnik mu je 15 cm. Prsten/obruc
oko udubljenja uzdignut je 2-3 cm u odnosu na povrsinu.
Udubljenje je postavljeno na krovnoj strani u samom
uglu stecka, ova pozicija je Cesta kod ove vrste ukrasa. S
obzirom na to da je stec¢ak na suprotnoj strani ostecen t;.
odbijenog ugla, ne znamo da li je joS jedno udubljenje
bilo postavljeno dijagonalno na spram postojeceg. Autor
Vego se u svom istrazivanju bazirao viSe na arheoloske
artefakte i zapazanjima do kojih je doSao arheoloSkim
iskopavanjima i na natpis na jednom od stecaka, te
drugim Cinjenicama do kojih je dosao istrazujuci proslost

ove srednjovjekovne oblasti i porodice, tako da se na

ukrasim nije basS puno zadrzavao. Ne znamo kako, ali je

njemu promakao ovaj ukras da ne bude evidentiran.

O udubljenjima kao ukrasima nije puno pisano u
literaturi. Ne mozemo se ni pohvaliti sa podacima koliko
je ovih ukrasa uopce i evidentirano. Neki od autora koji
su se bavili ovim udubljenjem kao ukrasima smatraju da
su uvijek postavljena na vodoravnim stranama stecaka,
te su kao takva mogla biti koriStena u nekim pogrebnim
obicajima u toku sahranjivanja, a i poslije, ili pak za neke
obiaje koji i nemaju veze sa ukopom, kao Sto je
pomirenje zavadenih bratstava (BeSlagi¢, 1982.56). Ali
pored toga Sto su udubljenja zabiljezena na vodoravnim
stranama stecaka, postoje primjeri gdje su postavljena na
vertikalnim stranama, kao npr. na stedcima na nekropoli
Radimlja kod Stoca. Slicnih primjera mozZze se naci jos.
Udubljenja na steccima su ceSce kruznog oblika, a
postoje i pravougaona udubljenja, nekada veca, nekada
manja. Ukupno je, po staroj evidenciji, oko 130 ovih

motiva (BeSlagi¢, 1982, 382).

Ovo je ukras koji se mora paZljivo sagledavati. Treba
napomenuti da to jedan od ukrasa koji se zadrzao i na
muslimanskim nadgrobnim spomenicima niSanima,
posebno na onim iz ranog osmanskog perioda, najcesce
na nisanima koji su u obliku stupa sa ravnim zavrSetkom
(vidjeti primjere iz Mostara na fotografijama uz tekst).

Nekada se udubljenja mogu naci i na mladim niSanima sa

turbanima kao u Prijedolju kod Berkovi¢a (Mujezinovic,
tom 3, 393.), na nisanu u Sehidskom turbetu u Klju¢u
(Mujezinovi¢, tom 3, 21.), zatim na nekoliko niSana u
sarajevskim grobljima, za neke od njih se veze narodno
vjerovanje da se uzimala voda koja se koristila kao
ljekovita (Mujezinovi¢, tom 1, 1997. 77., 368., 365., 377.,

461., 511.). Takvih primjera moze se naci jos.

Pored ovog ukrasa koji je promakao evidenciji, sve su
prilike da joS jedan stecak u obliku sanduka, ima jednu
vrlo rijetku pojavu na sebi (slika pored). lako na prvi
pogled djeluje da se radi o nekom oStecenju stecka, ali
nije tako. To je fino i precizno isklesan jedan ugao na
krovnoj strani stecka koji je nizi oko 5 cm u odnosu na
krovnu plohu. Dimenzije tog nizeg dijela krovne strane su
oko 40x40 cm (priloZzena fotografija). Nije nam poznato
da li ova pojava ima zabiljezena joS na nekom stecku, ali

je u buduce treba pratiti.

Svratili smo na joS jednu nekropolu stecaka na planini
Visocici. Nekropola se nalazi u srediSnjem dijelu planine
Visocice u blizini samog puta Bjelimici - TuSila. U literaturi
je zabiljezena pod nazivom lokalitet Dolovi (Poljice), (selo
u blizini Bjelimica). Nekropola je smjeStena na 1470 m n/v
na podrucju gdje su nekada bili stocarski katuni
sezonskih stocarskih naselja. Na nekropoli je pedesetak
ste¢aka, nekoliko ih je ukraseno, a na dva stecka imaju

natpisi (BeSlagi¢, 1971.333.). | ovdje ¢emo dati skromni

doprinos i dopuniti podatke o ukrasima udubljenja. Radi
se o0 jednoj od Cetiri krstace, na kojoj je natpis u kojem se
spominje Rabren Vuki¢ Dolinovi¢. KrstaCa je oborena i
vodoravni krakovi su joj odlomljeni. Na krstaci se nalazi
ukras krsta sa povijenim zavrSecima i sa Cetiri mala
okrugla ispupcenja, iznad je povijeni luk koji moze biti i
loSe izveden polumjesec, gornji krak se zavrSava
trouglasto sa udubljenim trouglom u zabatu. Ispod
ukrasa je natpis. Na odlomljenim krakovima nalaze se po
jedno okruglo udubljenje. Ovaj ukras nije bio do sada
evidentiran. Udubljenja su izvedena bez uzdignutog
obruba, kao Sto je slucaj u gore opisanom udubljenju sa
Grcke glavice. Bez uzdignutog obruba udubljenja su plica

i nekada tesko primjetna.

Preostaje nam da i dalje istrazujemo stecke, pronalazimo
nove lokacije i usporedujemo, revidiramo i dopunjujemo

stare podatke iz literature sa novim podacima sa terena.

